
Pukamahi Mahere 
Tiaki Tamariki 
Hei āwhina i a koe ki te whakatau i te mea 
pai rawa mō tō tamaiti i muri i te wehenga, 
ina rerekē rānei te āhuatanga ki te whānau



Me pēhea te whakamahi i te Pukamahi Mahere Tiaki Tamariki 1

Te hanga i tō mahere tiaki tamariki 2

WĀHANGA 1: Te manaaki me te whai pānga atu i Ia rā, ngā whakawhititanga, ngā hararei, ngā rā hira 3

 Tīhaea mai he kape o te mahere ā-wiki  6

 Tīhaea mai he kape o te mahere ā-marama  7

WĀHANGA 2: Ngā whakatau kaitiaki (te ao i te kāinga, te kura, hauora, me ngā hononga) 13

WĀHANGA 3: Te whiwhi i te mahere, paiherenga, me ngā waitohu 19

 Te āwhina i a koe ki te hanga mahere ka whaitake ki a kōrua ko tō tamaiti  21

 Ka aha mēnā kāore i te whāia tētahi mahere tiaki tamariki 23

He tika tōu kia noho 
haumaru

Ka taea e koe he āwhina mēnā ki ōu 
whakaaro kāore koe, tētahi atu rānei i 
te noho haumaru. 
• Mēnā kei te tino noho mōrearea koe, tētahi 

atu rānei, me waea atu ki 111
• Haere ki justice.govt.nz/family-violence
• Haere ki areyouok.org.nz
• Waea koreutu ki ‘Are You Ok’ i 0800 456 450

Mēnā kāore koe, tō tamaiti rānei i te 
noho haumaru, ka taea e koe te tono 
ki te Kōti Whānau mō tētahi Whakatau 
Whakamarutanga. Mō ētahi atu kōrero:

• Haere ki  
justice.govt.nz/protection-order-info

• Waea atu ki Te Tāhū o te Ture i 0800 224 733

Ngā Kaupapa

https://www.justice.govt.nz/family/family-violence/
https://www.justice.govt.nz/family/family-violence/ways-you-can-stay-safe-from-family-violence/

Me pēhea te whakamahi 
i te Pukamahi Mahere 
Tiaki Tamariki
Mā ngā mātua tēnei pukamahi, ngā kaitiaki me 
ngā whānau kei roto i ngā mahi manaaki i te 
tamaiti i ia rā, i muri i te wehenga, ina rerekē 
rānei te āhuatanga ki te whānau. 

Te āwhina ki te hanga ngātahi i tētahi 
mahere tiaki tamariki
I muri i te wehenga, ina rerekē rānei te 
āhuatanga ki te whānau, kei reira ngā 
whakatau tikanga nui me pēhea te tiaki i tō 
tamaiti. Ka āwhina tēnei pukamahi i a koe ki 
te whakaaroaro mō ēnei whakatau. 

I te nuinga o te wā, he pai kia mahi tahi ngā tāngata katoa ki te 
hanga i tētahi mahere tiaki tamariki e whakaae ana te katoa. Ehara 
i te mea me 50/50 te wehenga mō te tiaki i tō tamaiti i waenga i 
ngā mātua e rua. Kei a koe te tikanga he aha te mea pai rawa mō tō 
tamaiti. 

Ko ngā tamariki te aronga o te mahere matua
Ko tā tēnei pukamahi he āwhina i a koe ki te hanga i te mahere pai 
rawa mō tō tamaiti. Ka arotahi ana ki ngā koronga me ngā hiahia o 
tō tamaiti ka mahue pea ōu ake whakaaro i ētahi wā. Ka āwhina pea 
ki te whai whakaaro ki tēnei, otirā mēnā ka uaua ki te whakaae tahi 
mō ngā āhuatanga.

Ko te kaitiaki he pakeke, ā, ko ia kei te 
whakapakeke me te tiaki i te tamaiti.

Ngā ratonga hei āwhina i a koe 
kia taea ai he whakaaetanga
Ehara i te mea māmā te whakaae tahi me 
pēhea te tiaki i te tamaiti i muri i tētahi 
wehenga, ka rerekē rānei te āhuatanga o tō 
whānau. Ka roa pea te wā e tau katoa ai ngā 
tāngata katoa ki te wāhi kotahi. Ka whaitake 
pea ki a koe te haere ki tētahi akoranga Te Tiaki 
Tamariki i te Wā o te Wehenga koreutu. Ka 
āwhina tēnei akoranga i ngā mātua, ngā kaitiaki 
me ngā whānau kia mārama ai, kia aro ai ki ngā 
hiahia ake o te tamaiti i muri i tētahi wehenga, 
ina huri rānei te āhuatanga o tō whānau. 

Ka taea anō te whakamātau i te takawaenga 
mā Te Whakatau Raruraru ā-Whānau. He 
ratonga te takawaenga e taea ai e ngā 
mātua, ngā kaitiaki me ngā whānau te 
arotahi ki te rapu whakaaetanga. Ka āwhina 
tētahi tangata motuhake, he kaitakawaenga 
ā-whānau rānei kia anga whakamua ngā 
āhuatanga. 

Me whai i ēnei mahi hei 
hanga i tāu ake mahere 
tiaki tamariki

1. Me whakamahi i ngā whakaaro 
kei tēnei pukamahi hei āwhina 
kia ngātahi te whakatau tikanga 
mō te tiaki i tō tamariki

2. Me ngā tuhi i ngā mea katoa – mā 
tēnei pukamahi, mā te hanga 
rānei i tāu ake mahere 

3. Me waitohu te mahere tiaki 
tamariki kua whakaaetia – mā te 
katoa tēnei

4. Me mātua whakarite ka whiwhi 
ngā tāngata katoa i waitohu i te 
mahere tiaki tamariki i tētahi kape

Kia whiwhi mōhio anō mō te Tiaki Tamariki i te Wā o te Wehenga 
me Te Whakatau Raruraru ā-Whānau, tirohia te whārangi 23 o 
tēnei pukamahi. 

Ngā ingoa o ngā tamariki

Te hanga i tō mahere 
tiaki tamariki



WĀHANGA 1:

Te manaaki me te whai 
pānga atu i ia rā, ngā 
whakawhititanga, ngā 
hararei, ngā rā hira 
Me whakaae koe ki ngā taipitopito kei te Wāhanga 1 mēnā e 
hiahia ana koe ki te tono ki te Whānau Kōti kia huria tō mahere 
tiaki tamariki hei whakatau kōti. 

Mane Tūr Wen Tāi Par Rāh Rāt

8am

9am

10am

11am

Poupoutanga o te rā

1pm

2pm

3pm

4pm

5pm

6pm

7pm

8pm

i te pō

Tauira: Mahere ā-wiki 
(he pai mō ngā tamariki 
kōhungahunga)
Kei te taha matau tētahi tauira mahere 
ā-wiki mō tētahi tamaiti kōhungahunga. 
Ko te wāhi kākāriki e tohu ana i te wā kei a 
Tangata A te tamaiti. Ko te wāhi kikorangi 
e tohu ana i te wā kei a Tangata B te 
tamaiti, ā, e tohu ana te waiporoporo kei a 
Tangata C.

Whakaahuatanga: 

Kei te tiakina te tamaiti e Tangata A i 
ēnei rā me ēnei wā e whai ake:
• mai i te 8am Mane ki te 9am Tūrei, 
• mai i te 8am Paraire ki te 1pm Rāhoroi.

Kei te tiakina te tamaiti e Tangata C i ia 
Wenerei mai i te 4pm ki te 7pm.

I ētahi atu wā katoa kei te tiakina te 
tamaiti e Tangata B.

Me whakaaroaro 
ka pau te wā o tō 
tamaiti ki hea

Tauira 

Hei tīmata, me hanga he maramataka ā-wiki, ā-marama rānei e whakaatu 
ana ko wai kei te tiaki i te tamaiti i ngā wā rerekē. Ehara i te mea me 
whakamahi koe i ngā tauira maramataka kei tēnei pukamahi. Mēnā kāore 
he take o ēnei ki tō whānau, he pai pea te ūkui atu i ētahi mea ka whakakī 
atu ki āu ake, me hanga rānei i tāu ake maramataka.

Tangata A

Tangata B
Tangata B

Tangata A

Tangata A

Tangata B

Tangata C

Tangata C

Tō mahere 
ā-wiki:

Mane Tūr Wen Tāi Par Rāh Rāt

7am

8am

9am

10am

11am

Poupoutanga o te rā

1pm

2pm

3pm

4pm

5pm

6pm

7pm

8pm

i te pō

Ngā tuhipoka/Ngā 
whakamaharatanga, hei tauira, ngā 
mahi i muri i te kura, ngā hākinakina.

I tā mātau tauira ka kīia te hunga e tiaki ana i te tamaiti ko Tangata 
A, Tangata B me Tangata C. Me mātua tuhi ko ngā ingoa o te 
hunga kei te tiaki i tō tamaiti ki ngā pouaka kia mārama ai ngā 
tāngata katoa ki te mahere.

Mane Tūr Wen Tāi Par Rāh Rāt

Wiki 1

Wiki 2

Wiki 3

Wiki 4

Tauira 

Tangata A Tangata B Tangata C

Tauira: Mahere ā-marama  
(he pai mō ngā tamariki kura 
te pakeke)
Kei te taha matau tētahi tauira mahere 
ā-marama mō tētahi tamaiti kura te 
pakeke kei te taha matau. Ko ngā wā wāhi 
kōwhai e tohu ana i te wā kei a Tangata 
A te tamaiti. Ko ngā wā wāhi kikorangi e 
tohu ana i te wā kei a Tangata B te tamaiti. 
Ko ngā wā wāhi waiporoporo te wā kei a 
Tangata C te tamaiti.

Whakaahuatanga: 

Mō te wiki e whakaaturia ana i konei kei 
te tiakina te tamaiti e:
• Tangata A Mane me te Tūrei
• Tangata B hei te Wenerei, Tāite, Paraire 

me te Rāhoroi
• Tangata C hei te Rātapu.

He pai pea te mahi kape o te maramataka mā ngā tāngata katoa kei te 
tiaki i tō tamaiti i ia rā. Ka taea anō e koe te hanga tētahi maramataka 
tuihono ngātahi, me mau rānei i te maramataka ki tō waea.

Tangata A

Tangata B

Tangata C

Tō mahere 
ā-marama:

I tā mātau tauira ka kīia te hunga e 
tiaki ana i te tamaiti ko Tangata A, 
Tangata B me Tangata C. Me mātua 
tuhi ko ngā ingoa o te hunga ko 
rātau kei te tiaki i tō tamaiti ki ngā 
pouaka kia mārama ai ngā tāngata 
katoa ki te mahere. 

Mane Tūr Wen Tāi Par Rāh Rāt

Wiki 1

Wiki 2

Wiki 3

Wiki 4

Ngā tuhipoka/Ngā 
whakamaharatanga, hei 
tauira, ngā mahi i muri i te 
kura, ngā hākinakina.

Ngā whakawhititanga – 
te neke i waenga kāinga

Ka uaua pea ngā whakawhititanga i te mea ka 
pupū ake pea ngā kare-ā-roto rerekē. 
He pai tonu pea te whakaaroaro mō te hunga me uru ki te 
whakawhititanga, kaua rānei, tae atu ki te heri atu, me te tiki atu i te 
tamaiti. Me mātua whakarite kei te whakaae te katoa ki tēnei.

Me mahi tahi kia kitea te wāhi pai rawa mō ngā whakawhititanga. 
Mēnā me haere tawhiti tō tamaiti, arā, e noho ana ngā mātua me te 
whānau i ngā tāone rerekē, he pai tonu te whakarite me pēhea e tika 
ai mō te katoa. Kei roto pea i tō mahere ko te whakarite me pēhea te 
wehe i ngā utu kawe.

He whaitake anō pea tētahi rārangi arowhai i te mea me heri pea e tō 
tamaiti ētahi mea mai i tētahi kāinga ki tētahi atu. Kei roto pea i tēnei 
ko ngā kākahu kura, he taonga tākaro hira rānei. 

• Ka heria e Tangata A te tamaiti ki te kura i te ata o te Wenerei, 
ā, ka kohia atu ia e Tangata B i muri i te kura o te Wenerei. 

• Ka kohia e Tangata A te tamaiti i te 9am o te Rātapu mai i te 
kāinga o Tangata B (ka tūtaki rānei i a Tangata B ki tētahi pāka 
paetata mō te whakawhititanga)

Ko ngā whakawhititanga ngā wā e neke ai te tamaiti mai i 
tētahi matua, kaitiaki, whānau rānei ki tētahi atu tiakina ai. 

Tauira 

Tō mahere mō ngā whakawhititanga:

He pai tonu pea te whakaaro anō mō tētahi mahere tuarua mō ngā whakawhititanga mō ngā 
āhuatanga ohorere, arā, kei te tōmuri tētahi, ka moata rānei te mutu o te kura. Ka pēhea te 
whakapāpā haere te hunga kei roto i te whakawhititanga ki a rātau anō? He pai tonu pea te whai 
tangata whakapā ohotata motuhake e whakaae ana te katoa.

Te whakapā haere 
tonu ki te whānau 
me ētahi atu
Me whai whakaaro mō āhea ka whai wā tō 
tamaiti ki tōna ake whānau. Ko wai atu anō e āhei 
ana ki te tiaki i tō tamaiti? Kei roto pea i tēnei 
ko ngā kaimanaaki, ngā whanaunga, ngā kura 
kōhungahunga, me ngā kaimanaaki i muri i te kura.

I te Paraire o te wiki 1 me ia 
wiki tuarua, ka noho tā mātau 
tamaiti me ngā mātua o tōna 
māmā i muri i te kura me te kai 
o te ahiahi. I te Rāhoroi o te wiki 
2 me ia wiki tuarua, ka noho tā 
mātau tamaiti me te whaea kēkē 
me te whānau o te pāpā mai i te 
10am ki te 3pm.

Tauira 

Tō mahere mō te whakapā atu ki te whānau me ētahi atu:

Kei te hiahia āwhina koe ki te whai whakaaetanga? Me wehe pea i tētahi wā e noho ai kōrua ko 
tērā atu tangata ki te kōrero, wehe mai i ngā tamariki. Me ngana kia kaua tō tamaiti e kite i a kōrua 
e tohetohe ana. Kei pōhēhē ia ko ia te pūtake o ngā raruraru i waenga i a kōrua nā tētahi mahi āna.



11

Ngā wā hira me ngā 
hararei Mēnā ka taka te huritau o te tamaiti ki te rā ko Tangata A e tiakina ana, 

ka riro a Tangata B te tamaiti mai i te 3 ki te 7pm i taua rā. I ngā hararei 
kura, kei waenga i ia mātua te tiaki i te tamaiti i ia rā (Wiki 1 – Tangata A, 
Wiki 2 – Tangata B). 

Ka pēhea te wehe i te tiaki i tō tamaiti i ngā wā hira pērā 
i ngā hararei, tae atu ki ngā hararei pērā i a Matariki, ngā 
hararei Kirihimete me te kura? 

Tauira 

Tō mahere mō ngā wā hira me ngā hararei:

Kei te hiahia āwhina koe ki te whai whakaaetanga? Me 
whakaaro pea he pēhea te hira ki tō tamaiti te whai wā ki 
ngā mātua e rua tae atu ki ētahi atu kaitiaki, whānau hoki.

Ngā mahi i muri 
i te kura

• Ka haere te tamaiti ki te akoranga toi muri i te kura mai i te 3-5pm. Ko Tangata A kei te tiaki i te tamaiti i ngā Tūrei engari kei te mahi ia tae noa ki te 4.30pm. I ngā Tūrei, ko Tangata B ka 
tiki atu i te tamaiti mai i te kura i te 3pm ka heri i a ia ki te akoranga toi. Ka kohia te tamaiti e Tangata A mai i te akoranga toi i te 5pm ka haere tonu ana mahi tiaki kua whakaaetia. 

Kei te heri atu e koe tō tamaiti me te tiki 
atu mai i ngā mahi i muri i te kura?

Tauira 

 Tō mahere mō ngā mahi i muri i te kura: 

Kei te hiahia āwhina koe ki te whai whakaaetanga? Me aro ki ngā 
hiahia o tō tamaiti. Ka taea e koe te kōrero mō ngā raru hononga i 
tētahi atu wā.



WĀHANGA 2:

Ngā whakatau kaitiaki  
(te ao i te kāinga, te kura, 
hauora, me ētahi whakatau)
Ko ngā kaitiaki he pakeke ko rātau ka whakapakeke me te tiaki 
i te tamaiti. Ina whānau mai te nuinga o ngā tamariki, ka noho 
tonu ko ō rātau mātua ō rātau kaitiaki. Ka āhei te Kōti Whānau 
te whakarite i ētahi atu pakeke, pērā i tētahi tipuna, hei kaitiaki 
atu anō. I muri i tētahi wehenga, ka rerekē rānei te āhuatanga o 
te whānau, me mahi tahi ngā kaitiaki ki te whakatau me pēhea te 
whakapakeke i te tamaiti.

Tō mahere mō te kura:

Te kāinga me te kura

Kura
Me whakaaroaro ko tēhea te kura e hiahia ana koe kia haere tō tamaiti. Ko wai ka 
haere ki ngā uiui a ngā mātua/kaiako? Ka pēhea te whakatau tikanga mō te kura 
(hei tauira, ngā utu me ngā koha, ngā noho puni, hākinakina)? 

He pai anō pea ki te whakaaroaro nā wai ngā taipitopito whakapā ka tukuna ki te 
kura mō te tūpono pā mai o ngā ohotata. 

Hei tauira, Te Whanganui-a-Tara, Tauranga rānei

Te whakaae ki te tāonenui, te 
tāone rānei e noho ai tō tamaiti



15

Tō mahere mō te hauora: 

Kei te hiahia āwhina koe ki te whai whakaaetanga? Ehara i te mea ko te 
mahere tiaki tamariki tuatahi ka oti i a koe te mea whakamutunga. Ka taea anō 
te arotake me te whakarerekē i te mahere tiaki tamariki mēnā kāore i te pai. 

Manaaki hauora

Me whai whakaaro ka haere tō tamaiti ki hea 
mō te rata, te rata niho rānei. Ka pēhea te 
wehewehe i ēnei utu i waenga i ngā mātua me 
ngā kaitiaki? He pai anō pea ki te whai pūkete 
mō ngā rongoā ka kainga pea e tō tamaiti, 
ngā mate rānei, ngā hiahia motuhake ranei.

Ka pēhea te kōrero haere tonu a ngā tāngata katoa kei roto i 
te ao o tō tamaiti mēnā me whakarerekē te mahere?

Arā, nā tētahi mea ohorere, hei tauira, ka pakaru te waka o Tangata A i a ia e haere 
ana ki te tiki atu i te tamaiti mai i te kura. He mahere tāu ki te whakapā haere tētahi ki 
tētahi i tētahi ohotata? He pai tonu pea te whai tangata whakapā ohotata motuhake e 
whakaae ana te katoa.

Tō mahere mō te kōrerorero tahi ki te 
hunga kei roto i te ao o tō tamaiti:

Ka āwhina pea te whai pukatuhi, he tuhitaka rānei ka 
puritia e te tamaiti i ngā whakawhititanga (te neke 
i waenga kāinga) i ngā mātua me te whānau ki te 
kōrerorero tahi mō ngā āhuatanga kāore i te whāwhai. 

Te kōrerorero tahi ki te 
hunga kei roto i te ao o tō 
tamaiti

Te utu i ngā mea 
mō tō tamaiti

Kei te utu haere tētahi ki tērā atu 
matua, kaitiaki, whānau rānei mō te 
tiaki i tō tamaiti? Ka pēhea te utu i 
ngā hiahia o ia rā o tō tamaiti, pērā i 
ngā kākahu me ngā kākahu kura? Ka 
pēhea tō utu i ngā raruraru kura a tō 
tamaiti, ngā mahi i muri i te kura, ngā 
toronga ki te rata me te tiaki tamariki? 

Tō mahere mō te utu i ngā mea e hiahia ana tō tamaiti: 

Anei ētahi tauira pea:
• ka pēhea tō whakahaere i ngā manakohanga kai, ngā hiahia kai tōtika rānei o tō tamaiti, 

kāinga rānei. Hei tauira, mēnā he kore kurutene tō tamaiti
• te wā me te wāhi e āhei ana tō tamaiti ki te haere, otirā kei hea tō uruwhenua e noho ana
• e hia te nui o te wā e āhei ana tō tamaiti ki runga i tana pūrere
• mēnā e hiahia ana koe kia haere tō tamaiti ki tētahi wāhi whakapono, hei tauira, he whare karakia
• he aha ngā werohanga e hiahia koe kia whiwhi tō tamaiti
• e hia te nui o te whai wāhi mai o ngā hoa hou ki te ao o tō tamaiti
• ngā hiahia motuhake.

Ētahi atu whakatau 
hira ki tō whānau

Kei reira pea ētahi atu whakatau hei tuku mō 
te tiaki i tō tamaiti e hira ana ki a koutou ko 
tō whānau. Ka āhei koe ki te whakauru i ēnei 
whakatau ki tēnei wāhanga. 

 Tō mahere mō ētahi atu whakatau: 

Ngā tauira 

Ka taea e koe te tono ki te Kōti kia huria tō Mahere Tiaki Tamariki 
hei Whakatau Tiaki Tamariki. Mēnā kāore e taea te whakaae tahi mō 
ngā whakatau tiaki tamariki, ka taea e koe te tono ki te Kōti mō tētahi 
Whakatau ki te Whakatau i tētahi Raruraru i Waenga Kaitiaki.



Arotake, paiherenga, 
me ngā waitohu 

Te arotake i tō mahere
I te wā e pakeke haere ana tō tamaiti, ka rerekē pea ngā 
āhuatanga. He pai tonu pea te whakarite i tētahi rā hei 
arotake haere me te whakahou i tō mahere tiaki tamariki. 
Mēnā ka whakaae te katoa, ka taea e koe te arotake tō 
mahere tiaki tamariki, te hanga rānei i tētahi mea hou 
ahakoa te wā. 

WĀHANGA 3:



Hei mātua, kaitiaki, whānau hoki kua whakaingoatia ki tēnei mahere tiaki 
tamariki, e mārama ana koe me te whakaae ki ngā whakatau kua oti i roto i 
tēnei mahere tiaki tamariki. Ka whai koe i tēnei mahere kia mutu rā anō, kia 
arotakehia rānei.

Ingoa:

Waitohu: 

Rā: 

Ingoa: 

Waitohu: 

Rā: 

Ingoa: 

Waitohu: 

Rā: 

Ingoa: 

Waitohu: 

Rā: 

Rā arotake: 

He pai tonu pea te tāpiri i tētahi whakamaharatanga o te rā arotake ki tō 
maramataka, waea rānei.

Te paihere ki te mahere 
tiaki tamariki

Tē taea e te Kōti te hāmene i te tangata mō te 
kore whai i tēnei mahere tiaki tamariki.

Ngā pēpi me ngā kōhungahunga mai i te 
whānautanga ki te 5 tau
Me kī, whirinaki ai ngā pēpi me ngā kōhungahunga ki a koe kia tika ai ō 
whakatau mōna. He pai pea mō ētahi whānau kia noho tā rātau tamaiti 
pūhou ki tētahi matua kotahi i te nuinga o te wā, ā, ka haere atu tērā atu 
matua, kaitiaki, whānau hoki ki te kitekite i a ia. Tērā rānei, he pai ake pea 
ki ētahi whānau kia ōrite te tiaki i te tamaiti i waenga kāinga neke atu i te 
kotahi. 

Mēnā ka kōwhiri koe kia kotahi te kāinga matua mō tō tamaiti, me 
whakaaroaro koe ka pēhea te whaikiko mō te katoa te haere atu a tō 
tamaiti ki tērā atu matua, kaitiaki, whānau rānei. Kia hia te maha o ngā 
haere atu? Kia hia te roa? Me moe atu i te pō? 

Mēnā ka whakatau koe kia noho te tamaiti i waenga i ngā kāinga, me 
whai whakaaro ka pēhea tō āta tirotiro i te ahotea o tō tamaiti. Kia hia 
tana roa ki ia kāinga? Ka aha koe mēnā kei tētahi kāinga tō tamaiti, ā, ka 
hiahia ia ki te haere ki te kite i tērā atu matua? Me pēhea tō āwhina i tō 
tamaiti mēnā ka hōhā te haere i waenga i ngā kāinga? 

Me whakaaroaro mō ngā āhuatanga ka taea e koe hei āwhina i tō tamaiti 
ki te whakarite i ngā whakawhititanga (te neke i waenga kāinga). Mēnā 
ka pōraru tō tamaiti i ngā whakawhititanga, me pēhea e āwhina ai ngā 
mātua, ngā kaitiaki, te whānau rānei?

Te āwhina i a koe ki 
te hanga mahere ka 
whaitake ki a kōrua ko 
tō tamaiti

Hei mātua, kaitiaki, whānau hoki, ka aro koe ki tō 
tamaiti. Ahakoa kei roto i tēnei whārangi ko ngā 
mea hei whakaaroaro ake mō te whakariterite i 
te tiaki i tō tamaiti, ko te kaupapa anō ko te rapu 
i te mea pai rawa mō tō tamaiti. Me kōrero ki tō 
tamaiti, ā, me ngana ki te whakauru i a ia ki ēnei 
whakatau.

Ko te kaitiaki he pakeke, ā, ko ia kei te 
whakapakeke me te tiaki i te tamaiti.

Ngā tamariki kura 5 ki te 11 tau
Rata ake ai ngā tamariki kura ki te whai wā i te wāhi kāore ō rātau mātua i reira. 
Hei tauira, ina haere rātau ki te kura ka whakauru ki ētahi atu mahi.

Me whakaaroaro mēnā ka pai ake mō tō tamaiti kia kotahi te kāinga matua, ā, 
ka hāereere ake ki tērā atu matua, ngā kaitiaki, te whānau hoki. Ka hiahia pea 
tō tamaiti kia ōrite te wehe i tōna wā i waenga i ngā kāinga. Ka whaitake pea te 
whakauru i tō tamaiti ki ēnei kōrero. 

Ngā taiohi 12 ngā tau, neke atu
Ka hiahia pea ngā taiohi kia whai reo atu rātau ki hea, āhea hoki rātau haere ai ki 
ngā mātua, ngā kaitiaki me te whānau. 

Me kōrero ki ngā tāngata katoa kei roto kia mōhio ai he aha te hiahia o tō taiohi. 
Ka hiahia pea ētahi taiohi kia kotahi te kāinga matua kātahi ka haere atu ki te 
kitekite i tērā atu matua, ngā kaitiaki me te whānau. Ka hiahia pea ētahi atu 
taiohi kia ōrite te wehe i ō rātau wā i waenga i ngā kāinga.

Ina rerekē haere ō rātau ao me ngā mea pērā i ngā aromatawai kura, te mahi 
harangotengote me ana mahi whakawhanaunga, me rerekē anō pea te mahere 
tiaki tamariki. Me whai whakaaro anō me pēhea tō āta tirotiro i te ahotea o tō 
tamaiti me te whakarite kei te whai wā ki te whakatā.

Ka taea anō e koe te tono ki te Kōti Whānau kia whai whakaaro ki te huri i tō 
mahere tiaki tamariki hei whakatau kōti. Ehara i te mea waiwai tēnei engari 
mēnā kei te hiahia koe, ka kitea e koe he kōrero anō mā te matawai i te waehere 
QR, te whai rānei i tēnei hono: 

justice.govt.nz/consent-order
Waea atu ki Te Tāhū o te Ture i 0800 224 733

Matawaitia ahau 
mā tō kāmera 

waea

https://www.justice.govt.nz/family/care-of-children/parenting-through-a-break-up/agree-on-a-parenting-plan/apply-for-a-consent-order/

Ka aha mēnā kāore i te 
whāia tētahi mahere 
tiaki tamariki

Ka taea e koe te:
Me kōrero ki te tangata kāore i te whai i te mahere 
Ko te take pea kāore ia i te mārama ki te mahere tiaki tamariki, kei te hiahia rānei ia ki te 
whakarerekē. Kia maumahara, ka taea e koe te arotake me te whakahou tō mahere tiaki 
tamariki ahakoa te wā mēnā ka whakaae te katoa. 

Me whakapā atu ki tō Kaiārahi  
Ka taea e tō Kaiārahi te āwhina i a koutou ā-whānau nei, me ō kōwhiringa i muri i tētahi 
wehenga, ina rerekē rānei te āhuatanga o te whānau kia pai rawa ai ngā whakatau mō tō 
tamaiti. Ka āwhina anō pea tēnei i a koe ki te kimi tautoko i roto i tō hapori. Hei whakapā atu 
ki tētahi kaiārahi, haere ki tō kōti o te rohe, īmēra ki kaiarahi@justice.govt.nz, waea rānei ki Te 
Tāhū o te Ture i 0800 224 733. 

Tē taea e te Kōti Whānau te hāmene i te 
tangata mō te kore whai i tētahi mahere 
tiaki tamariki. Engari, kei reira ngā 
huarahi kia tika anō ai tētahi mahere 
tiaki tamariki. 

Rapu mōhio atu anō mō Te Tiaki Tamariki i te Wā o te 
Wehenga( PTS) mā te matawai i te waehere QR, te whai 
rānei i tēnei hono:

justice.govt.nz/parenting-through-separation
Waea atu ki Te Tāhū o te Ture i 0800 224 733

Me whakamātau i Te Whakatau Raruraru ā-Whānau  
He ratonga takawaenga tēnei e mahi ai tētahi tangata motuhake, he 'kaitakawaenga whānau' 
rānei me ngā mātua tonu, ngā kaitiaki, me te whānau kia eke ai te whakaaetanga mō te tiaki 
i te tamaiti i muri i tētahi wehenga, ina rerekē rānei te āhuatanga o te whānau. He tikanga 
whaitake pea Te Whakatau Raruraru ā-Whānau ki te whakarite i ngā raru e taupatupatu  
ana te whānau, me te aro atu ki te tamaiti. 

Rapu mōhio atu anō mō Te Whakatau Raruraru ā-Whānau 
mā te matawai i te waehere QR, te whai rānei i tēnei hono:

justice.govt.nz/family-dispute-resolution
Te Whakatau Raruraru ā-Whānau Waea atu ki Te Tāhū o te Ture i 
0800 224 733

Me kōrero ki tētahi rōia 
He pai tonu pea te rapu tohutohu mai i tētahi rōia. Mēnā kāore koe i te mōhio mēnā ka ea i a 
koe tētahi rōia, he pai tonu te kōrero atu ki tētahi tangata kei tō Community Law Centre. Ka 
taea anō pea e koe he āwhina mai i Te Ratonga Tohutohu Ture Whānau, e taea e koe te hui 
me tētahi rōia i te wāhanga tuatahi o tētahi whakahēnga tiaki tamariki. 

Matawaitia ahau mā tō kāmera waea

Matawaitia ahau mā tō 
kāmera waea

https://www.justice.govt.nz/family/care-of-children/resolving-parentings-disagreements/parenting-through-separation/
https://www.justice.govt.nz/family/care-of-children/resolving-parentings-disagreements/mediation-to-work-out-parenting-disagreements/


24

Rapu mōhio atu anō mō te tono ki te Kōti Whānau mā te 
matawai i te waehere QR, te whai rānei i tēnei hono:

justice.govt.nz/apply-to-the-family-court
Waea atu ki Te Tāhū o te Ture i 0800 224 733

Me tono ki te Kōti Whānau  
Ka taea e te Kōti Whānau te whakatau tikanga mō te tiaki i tō tamaiti mēnā kāore e 
whakaae tahi koutou, i te nuinga o te wā i muri i te whakamātau i Te Tiaki Tamariki i 
te Wā o tētahi wehenga, ka rerekē rānei te āhuatanga o te whānau. 

Rapu mōhio atu anō mō Te Ratonga Tohutohu Ture Whānau 
mā te matawai i te waehere QR, te whai rānei i tēnei hono: 

justice.govt.nz/lawyers-for-parents-and-children
Waea atu ki Te Tāhū o te Ture i 0800 224 733

Me tono ki te Kōti Whānau  
Ka taea e te Kōti Whānau te whakatau tikanga mō te tiaki i tō tamaiti mēnā kāore e 
whakaae tahi koutou, i te nuinga o te wā i muri i te whakamātau i Te Tiaki Tamariki i 
te Wā o te Wehenga me Te Whakatau Raruraru ā-Whānau.

Matawaitia ahau mā tō kāmera waea

Matawaitia ahau 
mā tō kāmera waea

https://www.justice.govt.nz/family/care-of-children/resolving-parentings-disagreements/going-to-family-court-after-mediation/
https://www.justice.govt.nz/family/care-of-children/resolving-parentings-disagreements/going-to-family-court-after-mediation/lawyers-for-parents-and-children/

Ngā whakamārama: 

